
1) მუხლი 2: „ტერმინთა განმარტება“ პუნქტი „ტ“: „ცირკულარული მიგრაცია“:

აღსანიშნავია, რომ საქართველოს კანონი „შრომითი მიგრაციის შესახებ“ განმარტავს შემდეგ ტერმინებს: „შრომითი მიგრაცია“, „შრომითი ემიგრაცია“ და „შრომითი იმიგრაცია“. შესაბამისად ამ ჭრილში მიზანშეწონილია ამ ტერმინების გამოყენება.
ხოლო, ამ კანონის (დასაქმების ხელშეწყობის შესახებ კანონის პროექტი) მიზნებიდან გამომდინარე, თუკი აქცენტის გაკეთება გვინდა საზღვარგარეთ დროებით დასაქმებაზე სახელმწიფო სქემების ფარგლებში, მაშინ შეიძლება ჯობდეს დაიწეროს „საზღვარგარეთ დროებით ლეგალურად დასაქმება (ცირკულარული შრომითი მიგრაცია)“ და შესაბამისად განიმარტოს შემდეგნაირად: „სხვადასხვა ქვეყანასთან გაფორმებული ორმხრივი დოკუმენტების (ხელშეკრულების, შეთანხმების, მემორანდუმის ან სხვა პროექტის) ფარგლებში შეთანხმებული და მოქმედი სქემების მეშვეობით, საქართველოს მოქალაქეების საზღვარგარეთ დროებით ლეგალურად დასაქმების ხელშეწყობა (უკან დაბრუნების პირობით და კვლავ წასვლის შესაძლებლობით)“.

2) მუხლი 17: „ცირკულარული მიგრაცია“:

შეიცვალოს მუხლის სათაური ტერმინთა განმარტებაში „ტ“ ქვეპუნქტთან არსებული შენიშვნის შესაბამისად.
მუხლის შინაარსი შეიძლება ჩამოყალიბდეს შემდეგნაირად: 

1. სააგენტო უზრუნველყოფს საზღვარგარეთ დროებით ლეგალურად დასაქმების (ცირკულარული შრომითი მიგრაციის) მიზნით სხვადასხვა პარტნიორ ქვეყანასთან გაფორმებული ორმხრივი დოკუმენტით (ხელშეკრულების, შეთანხმების, მემორანდუმის ან სხვა პროექტის)  განსაზღვრული ვალდებულებების შესრულებას.

2. სააგენტო ახდენს საზღვარგარეთ დროებით ლეგალურად დასაქმების მსურველთა (პოტენციური შრომითი მიგრანტების) შესაბამის საინფორმაციო ბაზაში რეგისტრაციასა და მათ კონსულტირებას. კონსულტირების დროს პოტენციურ შრომით მიგრანტებს მიეწოდებათ შემდეგი სახის ინფორმაცია:

ა) ზოგადი ინფორმაცია ცირკულარული შრომითი მიგრაციის სარგებელისა და არალეგალური მიგრაციის რისკებზე;
ბ) ინფორმაცია საზღვარგარეთ დროებით ლეგალურად დასაქმების არსებული  შესაძლებლობების თაობაზე;
გ) ზოგადი ინფორმაცია კონკრეტულ ქვეყანაში დროებით ლეგალურად დასაქმებასთან დაკავშირებით მოქმედი რეგულაციების შესახებ (მაგალითად: შესვლის, ბინადრობის, სამუშაო პირობების  და ა.შ. თაობაზე).
დ) ინფორმაცია იმ სახელმწიფო, საერთაშორისო და არასამთავრობო ორგანიზაციების შესახებ, რომლებიც უზრუნველყოფენ შრომითი მიგრანტების უფლებების დაცვას მიმღებ ქვეყანაში.

3. სააგენტოს მიერ სამუშაოს მაძიებელი პირის საზღვარგარეთ დასაქმება ხდება საქართველოს შესაბამისი კანონმდებლობის, სააგენტოს დებულებითა და კონკრეტულ ქვეყანასთან გაფორმებული ორმხრივი ხელშეკრულებით, შეთანხმებით ან მემორანდუმით განსაზღვრული წესებისა და პირობების თანახმად.

4. საზღვარგარეთ დროებით ლეგალურად დასაქმებული საქართველოს მოქალაქის უფლებების დაცვა ხდება იმ ქვეყანაში მოქმედი შესაბამისი კანონმდებლობით განსაზღვრული სახელმწიფო დაწესებულებებისა და საქართველოს საკონსულო წარმომადგენლობების მეშვეობით.

3) მუხლი 47: „საქართველოს მთავრობის უფლებამოსილებები“, პუნქტი „3“:

47-ე მუხლის მე-3 პუნქტში ფრაზას „ცირკულარულ მიგრაცია“ დაემატოს სიტყვა „შრომითი“.
აქვე აღსანიშნავია, რომ შრომითი მიგრაციის სფეროში საქართველოს მთავრობისა და საქართველოს სამინისტროების ფუნქცია მოვალეობები, მათ შორის საერთაშორისო თანამშრომლობის განვიტარების კუთხით, გაწერილია საქართველოს კანონში „შრომითი მიგრაციის შესახებ“ (მუხლები 5 და 6).
